
ԱՄՓՈՓԱԹԵՐԹ

	 «Հայաստանի Հանրապետության 2022 թվականի պետական բյուջեի մասին» օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» որոշման նախագծի (այսուհետ՝ Նախագիծ) 2-րդ կետով նախատեսվում է, որ սույն որոշման N 8 հավելվածում ներառված գնման առարկաների ձեռքբերման գծով կնքված գործարքների արդյունքում առաջացած տնտեսումների համար կիրառելի չէ Հայաստանի Հանրապետության կառավարության 2021 թվականի դեկտեմբերի 23-ի «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին»  N 2121-Ն որոշման (այսուհետ՝ Որոշում) N12 հավելվածով հաստատված կարգի 10-րդ կետով սահմանված պահանջները:
Մինչդեռ, Նախագծի նախաբանում, որպես լիազորող նորմի՝ միայն հղում է կատարված «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 6-րդ մասին և 12-րդ մասի 2-րդ կետի դրույթներին, որոնք ուղղակիորեն չեն լիազորում ՀՀ կառավարությանը ընդունել կարգավորումներ Որոշման N12 հավելվածով հաստատված կարգի 10-րդ կետով սահմանված պահանջները չկիրառելու վերաբերյալ:
Այս առումով հարկ է նկատի ունենալ ՀՀ Սահմանադրության 6-րդ հոդվածի 1-ին և 2-րդ մասերի դրույթները՝ համաձայն որոնց. «1.Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
2. Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:»
Ուստի, գտնում ենք, որ նախաբանում անհրաժեշտ է հղում կատարել այն լիազորող նորմին, որը հիմք կհանդիսանա հիշյալ կարգավորումները սահմանելու համար: 
	Նախագիծը խմբագրվել է, որոշման նախագծից 2-րդ կետը հանվել է

